
KHUTBAH PERTAMA 

َ القَْآئلََ   :الحْمَْدُ لَِلّه

هَا   يُّ
َ
أ هذَينَ ٱيََٰٓ وَقوُدُهَا    ل ناَرٗا  هۡليَكُمۡ 

َ
وَأ نفُسَكُمۡ 

َ
أ قوُٓاْ   لحۡجََارَةُ ٱ وَ   لنهاسُ ٱ ءَامَنُواْ 

ها يَعۡصُونَ   َ ٱعَلَيۡهَا مَلََٰٓئكََةٌ غَلاَظٞ شَدَادٞ ل مَرَهُمۡ وَيَفۡعَلوُنَ مَا يؤُۡمَرُونَ  لِلّه
َ
 .مَآ أ

ها   إلَ إلَهََ  لاَ  نْ 
َ
أ شْهَدُ 

َ
ُ أ لهَُ   الِلّه شَرَيكَ  لاَ  عَبدُْهُ    ،وحَْدَهُ  دًا  مُحَمه سَي دََناَ  نه 

َ
أ شْهَدُ 

َ
وَأ

د    . وَرسَُولهُُ  مُحمَه وَبَاركَْ علَىَ حَبيَبنََا وشََفَيعنََا  َ وسََل مَْ 
نبْيََاءَ    ،اللههُمه صَل 

َ
الأْ شْرَفَ 

َ
أ

جْمعَيَنَ  ،وَالمُْرسَْليَنَ 
َ
َينَ  ،وَعلَىَ آلهََ وَصَحْبهََ أ ابعَيَنَ لهَُمْ بإَحَْسَان  إلَىَ يوَمَْ الد    . وَالته

ا بَعْدُ  مه
َ
هَا المُْسْلمَُونَ  فَيَآ  ،أ يُّ

َ
َ  ،أ وصَْيكُمْ وَإِيهايَ بتََقْوَى الِلّه

ُ
 .أ

ُ تَعَالىَ  هَا :  قاَلَ الِلّه يُّ
َ
أ هذَينَ ٱيََٰٓ ْ ٱءَامَنُواْ  ل َ ٱ  تهقُوا نتُم    ۦحَقه تُقَاتهََ  لِلّه

َ
ها وَأ وَلاَ تَمُوتُنه إلَ

سۡلمَُونَ   .مُّ
SIDANG JAMAAH YANG DIRAHMATI ALLAH, 

Marilah kita bersama-sama meningkatkan ketakwaan kepada Allah SWT 

dengan melaksanakan segala perintah-Nya dan menjauhi segala 

larangan-Nya. Sesungguhnya ketakwaan merupakan sebaik-baik 

bekalan untuk menghadapi kehidupan di dunia dan menjadi penyelamat 

ketika bertemu Allah SWT pada hari akhirat kelak. 

Khutbah pada hari ini mengajak kita merenung satu amanah yang besar 

dalam kehidupan berkeluarga, iaitu peranan seorang bapa sebagai 

pemimpin, pendidik dan pembimbing keluarga. Hakikatnya, hampir setiap 

jamaah yang hadir pada hari ini adalah seorang bapa, seorang anak, atau 

kedua-duanya sekali. Bertepatan dengan sambutan Hari Bapa yang akan 

diraikan pada 21 Jun 2026, mimbar pada hari ini mengajak kita 

menghargai jasa dan pengorbanan para bapa, di samping menginsafi 

tanggungjawab yang telah diamanahkan oleh Allah SWT. Oleh itu,  

Khutbah pada hari ini mengajak kita menghayati tajuk "Bapa: 

Pengemudi Bahtera Keluarga Menuju Syurga."  

 



3 
 

JAMAAH JUMAAT YANG DIBERKATI ALLAH SWT, 

Keluarga ibarat sebuah bahtera yang sedang belayar merentas lautan 

kehidupan. Adakalanya lautan tenang dan mendamaikan, namun tidak 

kurang juga badai dan gelora yang menguji. Dalam pelayaran ini, seorang 

bapa berperanan sebagai nakhoda yang menentukan arah dan destinasi 

keluarganya. Jika kemudinya berpandukan wahyu Allah dan sunnah 

Rasulullah SAW, maka bahtera itu akan selamat menuju pelabuhan 

kebahagiaan dunia dan akhirat. Namun jika dibiarkan hanyut tanpa 

panduan, maka keluarga akan mudah terdedah kepada kerosakan 

akidah, akhlak dan nilai kehidupan. 

Firman Allah SWT dalam surah at-Tahrim, ayat 6:  

هَا  يُّ
َ
أ هذَينَ يََٰٓ هۡليَكُمۡ ناَرٗا وَقوُدُهَا    ٱل

َ
نفُسَكُمۡ وَأ

َ
 ...ٱلحۡجََارَةُ وَ  ٱلنهاسُ ءَامَنُواْ قوُٓاْ أ

Maksudnya: "Wahai orang-orang yang beriman! Peliharalah diri kamu 

dan keluarga kamu daripada api neraka yang bahan bakarnya manusia 

dan batu..." 

Ayat ini menjelaskan bahawa tanggungjawab seorang bapa bukan 

sekadar menyediakan keperluan makan dan minum, bahkan memastikan 

ahli keluarganya mendapat didikan agama, bimbingan akhlak dan 

perlindungan daripada perkara yang boleh menjerumuskan mereka ke 

dalam kemurkaan Allah SWT. 

MUSLIMIN YANG DIMULIAKAN ALLAH SWT  

Pada zaman yang serba canggih ini, peranan seorang bapa tidak lagi 

terbatas kepada penyediaan keperluan asas seperti makan minum dan 

tempat tinggal kepada keluarganya semata-mata. Kemajuan teknologi 

yang berkembang pesat telah membawa pelbagai manfaat kepada 

kehidupan manusia. Namun demikian, kemajuan tersebut turut membuka 

ruang kepada pelbagai cabaran dan pengaruh negatif yang boleh 

mengancam akidah, merosakkan akhlak serta meruntuhkan jati diri anak-

anak. 

Dalam era teknologi digital dan kecerdasan buatan (AI) yang semakin 

berkembang, seorang bapa perlu berperanan sebagai pemimpin digital 

dalam keluarganya. Seorang bapa hendaklah mengambil tahu dan 

sentiasa peka terhadap penggunaan teknologi oleh anak-anak, termasuk 

kandungan yang ditonton, individu yang diikuti di media sosial, permainan 

yang dimainkan serta kandungan yang diakses melalui telefon pintar dan 

internet. Janganlah kita membiarkan teknologi mendidik anak-anak lebih 

banyak daripada didikan ibu bapa sendiri. 

Sesungguhnya, teknologi hanyalah alat, tetapi yang menentukan arah 

penggunaannya ialah manusia. Lebih penting daripada itu, seorang bapa 

perlu memastikan bahawa hubungan keluarganya tidak terputus oleh 

teknologi. Jangan sampai setiap ahli keluarga berada dalam rumah yang 

sama, tetapi hati mereka berjauhan kerana terlalu asyik dengan dunia 

maya. Luangkan masa untuk berbual, makan bersama, solat berjamaah 

dan mendengar luahan anak-anak. Kehadiran seorang bapa dalam 

kehidupan anak-anak tidak dapat digantikan oleh telefon pintar, media 

sosial atau kecerdasan buatan sekalipun. 

JAMAAH JUMAAT YANG DIKASIHI SEKALIAN, 

Jika seorang bapa mempunyai amanah untuk memimpin keluarganya 

menuju keredaan Allah SWT, maka seorang anak pula mempunyai 

kewajipan untuk menghormati, mentaati dan berbakti kepada bapanya 

selagi tidak bertentangan dengan syariat Allah. Hubungan antara bapa 

dan anak bukanlah hubungan yang berdiri atas hak sebelah pihak sahaja, 

bahkan hubungan yang saling melengkapi antara tanggungjawab dan 

pengorbanan. Seorang bapa berkorban tenaga, masa dan harta untuk 

membesarkan anak-anak, manakala seorang anak dituntut untuk 

membalas jasa tersebut dengan penghormatan, kasih sayang dan doa 

yang berterusan. 

Firman Allah SWT dalam surah al-Isra’ ayat 24: 

َ لهَُمَا جَنَاحَ  ٱخۡفَضۡ وَ  ل  حۡمةََمَنَ  ٱلذُّ َ  ٱلره  ٢٤كَمَا رَبهيَانىَ صَغيَرٗا ٱرۡحَمهُۡمَاوَقُل رهب 

Bermaksud: "Dan rendahkanlah dirimu terhadap mereka berdua dengan 

penuh kasih sayang dan ucapkanlah: Wahai Tuhanku, kasihanilah 

mereka berdua sebagaimana mereka telah mendidikku ketika kecil." 

Ayat ini mengajar bahawa berbakti kepada ibu bapa bukan hanya ketika 

mereka kuat dan mampu berdikari, tetapi lebih-lebih lagi ketika usia 

mereka semakin lanjut dan memerlukan perhatian serta kasih sayang 

daripada anak-anak. Sesungguhnya, antara tanda kejayaan seorang 

anak bukanlah tingginya pangkat atau banyaknya harta, tetapi sejauh 

mana dia mampu menggembirakan hati kedua ibu bapanya dan menjadi 

penyejuk mata mereka di dunia dan akhirat. 

SIDANG JAMAAH YANG DIRAHMATI ALLAH, 

Al-Quran merakamkan contoh terbaik seorang bapa melalui kisah 

Luqman al-Hakim ketika menasihati anaknya. Nasihat Luqman bukan 

berkisar tentang harta benda, kemewahan dunia atau kedudukan semata-

mata, tetapi tertumpu kepada perkara-perkara yang menjadi asas 

kebahagiaan dan keselamatan hidup di dunia serta di akhirat. Ini 

menunjukkan bahawa seorang bapa yang berjaya ialah bapa yang 

memberikan pendidikan rohani dan akhlak yang kukuh kepada anak-

anaknya. Antara nasihat Luqman al-Hakim yang wajar dijadikan pedoman 

oleh setiap bapa ialah: 

Pertama: Memelihara tauhid dan menjauhi syirik kepada Allah SWT, 

kerana akidah yang benar merupakan asas kepada seluruh kehidupan 

seorang Muslim dan menjadi kunci keselamatan di akhirat. 

Kedua: Berbakti kepada kedua ibu bapa, dengan menghormati, 

mentaati serta mensyukuri segala pengorbanan mereka, selagi tidak 

bertentangan dengan syariat Allah SWT. 

Ketiga: Meyakini bahawa Allah SWT Maha Mengetahui setiap amalan 

manusia, sama ada yang dilakukan secara terang-terangan atau 

tersembunyi, walaupun sebesar zarah atau sekecil biji sawi. 

Keempat: Mendirikan solat dengan sempurna, kerana solat 

merupakan tiang agama, sumber kekuatan jiwa dan penghubung utama 

antara hamba dengan Tuhannya. 

Kelima: Melaksanakan amar makruf dan nahi mungkar, dengan 

mengajak kepada kebaikan, menegakkan kebenaran dan mencegah 

kemungkaran mengikut kemampuan dan hikmah. 

Keenam: Bersabar menghadapi ujian dan cabaran kehidupan, kerana 

jalan menuju kejayaan dan keredaan Allah tidak sunyi daripada dugaan 

dan kesulitan. 

Ketujuh: Menjauhi sifat sombong, angkuh dan membanggakan diri, 

kerana sifat tersebut boleh merosakkan hubungan sesama manusia dan 

mengundang kemurkaan Allah SWT. 

Kelapan: Menjaga adab percakapan dan tingkah laku, dengan 

sentiasa bercakap secara sopan, merendah diri, menghormati orang lain 

dan menunjukkan akhlak yang mulia dalam kehidupan seharian. 

JAMAAH YANG DIMULIAKAN SEKALIAN, 

Marilah kita bertanya kepada diri sendiri, bilakah kali terakhir kita 

mengucup tangan ayah kita, memeluknya dengan penuh kasih sayang 

dan mengucapkan terima kasih atas segala pengorbanannya? Tidak 

semua insan diberi peluang merasai kasih sayang seorang ayah. Ada 

yang kehilangan ayah sejak kecil, ada yang hanya mampu mengenang 

jasa dan pengorbanannya melalui doa. 

Bagi mereka yang masih mempunyai ayah, hargailah peluang yang Allah 

berikan untuk berbakti kepadanya. Firman Allah SWT dalam surah al-Isra’ 

ayat 23 yang bermaksud: "Dan Tuhanmu telah memerintahkan supaya 

kamu jangan menyembah selain-Nya dan hendaklah kamu berbuat baik 

kepada kedua ibu bapa." 

Manakala bagi mereka yang ayahnya telah kembali ke rahmatullah, 

teruskanlah mendoakan keampunan dan kesejahteraan buat mereka. 

Rasulullah SAW bersabda yang bermaksud: "Apabila mati seseorang 

anak Adam, terputuslah amalannya kecuali tiga perkara; sedekah jariah, 

ilmu yang dimanfaatkan dan anak soleh yang mendoakannya." (HR 

Muslim) 

ُ   كَ ارَ بَ  َ   الِلّه وَ ل َ   مْ كُ لَ ى   ب
َ   مْ اكُ يه إِوَ   يْ نَ عَ فَ نَ وَ   ،مَ يْ ظَ عَ الْ   آنَ رْ قُ الْ فَ مَ ب ْ   نَ مَ   هَ يْ ا    اتَ آيَ ال

مَيعُْ العَْليَمُْ   ،وَتَقَبهلَ مَن يَْ وَمَنكُْمْ تلَاَوَتهَُ   ،مَ يْ كَ حَ الْ   رَ كْ الذ َ وَ     . إنَههُ هُوَ السه
َ
َ وْ قَ   لُ وْ قُ أ   ىْ ل

 ا وَ ذَ هَ 
َ
َ   رُ فَ غْ تَ سْ أ َ   مَ يْ ظَ عَ الْ   الِلّه  وَ   ىْ ل

َ وَ   مْ كُ لَ َ سَ ل    رَ ائ
ْ ْ مَ لَ سْ مُ ال وَالمُْسْلمََاتَ وَالمُْؤْمَنيَنَْ    نَ ي

مْوَاتَ 
َ
حْيَآءَ مَنهُْمْ وَالأْ

َ
 .مُ يْ حَ الره  رُ وْ فُ غَ الْ  وَ هُ   هُ نه إَ  فاَسْتَغْفَرُوْهُ  ،وَالمُْؤْمَنَاتَ الأْ

 تيكس خطبة كدوا 

ابَهَ   د، وَعلَََ آ لََِ وَآَصَْْ دَنََ مُحَمه ي َ لَامُ علَََ س َ لَاةُ وَالسه َ رَب َ العَْالمََيَن، وَالصه اَلحَْمْدُ لَِلّه

يْنَ. َ لََ يوَْمَ ال 
ِ
حْسَانٍ ا

ِ
 آَجَْْعَين وَمَنْ تبََعَهمُْ بَِ

عَبْدُهُ   دًا  مُحَمه دَنََ  ي َ آَنه س َ وَآَشْهدَُ   ، لَُِ وَحْدَهُ لَا شََيَكَْ   ُ لاه الِلّه
ِ
ا لََِ 
ِ
ا اَنْ لاه  آَشْهدَُ 

 .  وَرَسُوْلُُِ

َ آَمَرَكُُْ بَأمَْرٍ عَظَيٍ  َ حَقه تقَُاتَهَ وَاعْلمَُوا آَنه الِلّه هقُوا الِلّه ، اَت َ ا بعَْدُ، فيََا عَبَادَ الِلّه ،  آَمه

ُ تعََالََ:  هَ الْكَرَيَْْ، فقََالَ الِلّه هسْلَيَْ علَََ نبََي َ لَاةَ وَالت  آَمَرَكُُْ بَِلصه

ينَ ءَامَنوُاْ صَلُّواْ علَيَۡهَ وَسَل َمُواْ  َ لَّه
 
اَ آ َٰٓأيَُُّّ ِّۚ يَ   لنهبَ َ

 
َٰٓئَكَتهَُۥ يصَُلُّونَ علَََ آ َ وَمَلَ   لِلّه

 
نه آ
ِ
تسَۡلَيماً    ا

دَنََ   ي َ هيْتَ علَََ س َ دٍ، كََمَ صَل دَنََ مُحَمه ي َ دٍ وَعلَََ آ لَ س َ دَنََ مُحَمه ي َ ههمُه صَل َ علَََ س َ .الل

بْرَا 
ِ
دَنََ  ا ي َ س َ آ لَ  وَعلَََ  دٍ  مُحَمه دَنََ  ي َ س َ علَََ  وَبَِرَكْ  بْرَاهَيَ، 

ِ
ا دَنََ  ي َ س َ آ لَ  وَعلَََ  هَيَ 

هكَ   ن
ِ
بْرَاهَيَ فَِ العَْالمََيْنَ ا

ِ
دَنََ ا ي َ بْرَاهَيَ وَعلَََ آ لَ س َ

ِ
دَنََ ا ي َ دٍ كََمَ بَِرَكْتَ علَََ س َ مُحَمه

جَيْدٌ.  يْدٌ مه  حَََ

وَالمُْؤْمَناَتَ   وَالمُْؤْمَنَيَن  وَالمُْسْلَمَاتَ  لَلمُْسْلَمَيَن  ههمُه اغْفَرْ  الل العَلمََين.  آَٰمَين يا رَبه 

كَينةََ  لَامَةَ وَالسه كَةَ وَالهدََايةََ وَالسه ةَ وَالبَََْ حََْ ههُمه آَنْزَلَ الره َٰٓءَ مَنْْمُْ وَالَأمْوَاتَ. الل   الَأحْيَأ

اله  ةَ  حه َ يڠ  وَالص  بكيندا  ڤادوک  موليا سري  يڠ مها  كباوه دولي  مَلَكَناَ  علَََ  ائَمَةَ 

ئيَسَ الَأعْلََ توان يڠ تراوتام يڠ دڤرتوا نكري سابه.  امَةَ الره دڤرتوان اكوڠ وَعلَََ فخَه

َٰٓمَنةًَ مُطْمَئَنهةً،   َٰٓئَرَ بَلَادَ المُْسْلَمَيَن آ ةَ وَسَأ ههُمه هَذَهَ البَْلَْْ حَيٌ.  وَاجْعَلَ الل هكَ رَءُوفٌ الره ن
ِ
 ا

، مَا ظَهَرَ مَنْْاَ   ههُمَ ادْفعَْ عَنها البَْلَاءَ وَالوَْبَِءَ وَالفَْحْشَاءَ وَالمُْنْكَرَ وَالمَْحَنَ وَالفَْتَََ اَلل

ءٍ   هكَ علَََ كُ َ شََْ ن
ِ
ةً، ا انَ المُْسْلَمَيْنَ عاَمه ةً، وَمَنْ بلَُْْ نََ هَذَا خَاصه وَمَا بطََنَ، مَنْ بلَََْ

 قدََيْرٌ. 
Ya Allah, Ya Rahman Ya Rahim, Bantulah saudara-saudara kami yang 
tertindas di bumi barakah Palestin, dan di setiap pelosok alam yang 
dicengkam kezaliman . 

Ya Allah, jadilah Engkau sebaik-baik Pelindung yang memayungi mereka, 
Penolong yang mengubati duka lara mereka, dan Penyokong yang 
meneguhkan langkah mereka . 
 
Ya Allah, timpakanlah azab dan kekuasaan-Mu ke atas para penzalim 
yang melampaui batas, runtuhkanlah kesombongan mereka, dan 
goncangkanlah bumi di bawah telapak kaki mereka . 
 
Ya Allah, naungilah kehidupan negeri dan juga negara kami dengan 
Rahmat-Mu. Hiasilah diri kami dengan sifat terpuji dan jauhi kami dari sifat 
yang keji. Satukanlah hati kami dalam menegakkan kebenaran dan 
mencegah kemungkaran. Perelokkanlah pekerti kami dengan jalinan 
perpaduan, sentiasa berlapang dada dan mengutamakan sikap tabayyun 
serta ilmu dalam setiap tindakan  . 
 
Ya Qadiyal hajat, jadikanlah kami dan keturunan kami orang-orang yang 
istiqamah mendirikan solat secara berjamaah, menunaikan zakat, 
berpuasa pada bulan Ramadan, mengerjakan ibadah haji, mewakafkan 
harta dan berinfaq pada jalan yang Engkau redai. Sesungguhnya hanya 
kepada-Mu jua, Ya Allah tempat kami mengadu dan memohon 
pertolongan . 

نةًَ وَقَناَ عذََابَ النهارَ. نةًَ وَفَِ الأَٰٓخَرَةَ حَس َ نيَْا حَس َ َٰٓتَناَ فَِ الُّ هناَ آ  رَب

 ، َ  عَبَادَ الِلّه

لفَۡحۡشَآَٰءَ 
 
لقُۡرۡبََٰ وَينَْۡىَ ٰ عَنَ آ

 
 ذَي آ

ِ
يتَآَٰي

ِ
نَ وَا حۡسَ  

ِ
لۡا
 
لعَۡدۡلَ وَآ

 
َ يأَ مُۡرُ بَأ لِلّه

 
نه آ
ِ
 ا

لبَۡغۡيَِّۚ يعََظُكُُۡ لعََلهكُُۡ تذََكهرُونَ  
 
لمُۡنكَرَ وَآ

 
 وَآ

فضَْلََِ   مَنْ  وَاسْألَوُهُ  كُُْ،  يزََدْ  نَعَمَهَ  علَََ  وَاشْكُرُوهُ  يذَْكُرْكُُْ،  العَْظَيَْ   َ الِلّه فاَذْكُرُوا 

ُ يعَْلََُ مَا تصَْنعَُونَ. ، وَالِلّه َ آَكْبََُ كْرُ الِلّه  يعُْطَكُُْ وَلَََّ
 

Disediakan dan diedarkan oleh : 

Bahagian Penyelidikan dan Informasi, Jabatan Hal Ehwal Agama Islam Negeri 
Sabah 

 
Nota : 

Teks khutbah ini mengandungi potongan ayat-ayat al-Quran dan hadis Rasulullah SAW. 
Mohon jaga dengan cermat dan tidak disepahkan . 

 
Sebarang pertanyaan atau maklum balas, sila hubungi: 

Unit Penerbitan, Bahagian Penyelidikan dan Informasi, Jabatan Hal Ehwal Agama Islam 
Negeri Sabah 

No. telefon: 088-522127            E-mel: jheains.penerbitan@gmail.com 


